
For the book of Micah the following people were involved in creating drafts 1 through 3: Anke Gorman, Steve Delamarter, Jeremy Brown, Garry Jost, Curt Niccum, Sam Aldridge, Shaun Short;
draft 4, Daniel Assefa; draft 5 Ralph Lee
Nota Bene: Images may be viewed at vHMML at https://w3id.org/vhmml/readingRoom/view/874753 (starting at image 62)

Mic 1:01 ወኮነ ቃለ እግዚአብሔር ኀበ ሚክያስ ወልደ ሞራት በመዋዕለ ኢዮአታም ወአካዝ ወሕዝቅያስ ነገሥተ ይሁዳ ዘርእየ በእንተ ሰማርያ (ወ)በእንተ ኢየሩሳሌም፡
Mic 1:02 ስምዑ አሕዛብ ወታጽምዕ ምድር ወኵሎ(ሙ አሕዛብ እለ ይነብሩ) ውስቴታ ወይከውነክሙ እግዚአብሔር (ሰ)ማዕተክሙ እግዚአብሔርሰ ውስተ ቤተ መቅደሱ፡
Mic 1:03 ና[ሁ] እግዚአብሔር ይወጽአ እቤቱ ወይወርድ ወይነብር መልዕልተ ምድ(ር)፡
Mic 1:04 ወያንቀለቅሉ አድባር በታሕቱ ወይትመሰው አውግር ከመ ሰምዕ ዘእምቅድመ ገጸ እሳት ወከመ ማይ ዘይውኅዝ እምአድባር በተታልዎ፡
Mic 1:05 ዝንቱ ኵሉ ዘይከውን በእንተ ኃጢአቱ ለያዕቆብ ወበእንተ ጌጋዮሙ ለቤተ እስራኤል ምንተኑ ኃጢአቱ ለ{..(፳ኤል)} አኮኑ ሰማርያ ወምንተ[ኑ] ውእቱ ጌጋዮ(ሙ) ለ{…..(ቤተ ይሁዳ)} አኮኑ ኢየሩሳሌም፡
Mic 1:06 ወወኢይሬስያ ለሰማርያ ከመ ልገት ዓቃቤ ቀምሐ በገዳም ወከመ ተክለ ወይን ወእነሰቶ ለዕበኒሃ ወአንኅሎ ወ(አ)ነሰተ መሰረታቲሃ፡
Mic 1:07 ወእሰብር ኵሎ{..} ግልፎሃ ወአውዒ በእሳተ ኵሎ ደነሳ ወአጠፍዕ ኵሎ ጣዖተ ምስለ ይነሠእ ዝሙተ ዘአስተጋብአቶ ለደነሰ ማሐዘኒሃ ወተገበረት፡ 
Mic 1:08 በእንተ ዝንቱ ትበኪ ወትላ{ላ}ሁ ወተሐውር ዕራቀ ዘእንበለ አሣዕን ወትበኪ ከመ ከይሲ ወትላሁ ከመ አዋልደ ሲሮኖን፡
Mic 1:09 (እስመ ጸንአ መቅሠፍታ) እስመ መጽአት እስከ ይሁዳ ወበጽሐት እስከ አንቀጸ ሕዝብየ {…}ወእስከ ኢየሩሳሌም፡
Mic 1:10 ኢትዜኃሩ ሰብአ ጌት ወኢትሕንፁ እለ ውስተ አቂም ቤተ ሐመደ ደዩ ውስተ ርእሱ ለኃሣርክሙ (ኅልፊ፡
Mic 1:11 እንተ ትነብሪ ሠናየ ውስተ አኅጉርኪ እስመ ትመጽእ ሠናይተ […] ትነብር ውስተ አኅጉሪሃ ወተ[ኀ]ልዩ እንተ ትነብር ውስተ ሰናኦር ወይበክዩ ምስሌኪ አብያት ዘጎርኪ) {…} ወይነስኡ{…}ክሙ በመቅሠፍት ወፃዕር 
Mic 1:12 እም(ይ)እዜሰ አልብኪ ሠናይት ገበሪ ሐምምተኪ እስመ ወረደት እኪት እምኀበ እግዚአብሔር ላዕለ አንቀጸ ኢየሩሳሌም፡ 
Mic 1:13 ድምጸ ሰረገላ ወአፍራሰ ላዕለ አንተ ትነብር ለኪሶ መልአከ ኃጢአታ ይእቲ ለወለተ ጽዮን እስመ በላዕሌኪ ተረክበ ጣዖተ እስራኤል፡
Mic 1:14 በእንተ ዘፈነወኪ {.}ሐዋርያተ ውስተ ጊት ከንቶ ኮኑ ወአርቁ አብያተ መንግሥተ እስራኤል፡
Mic 1:15 ወይወስድዎሙ ለሰብአ ለኪሰ ኀበ መዋርስት ወያመጽኡ ክብራ ለወለተ ጽዮን፡
Mic 1:16 ገምዒ ርእሰኪ ወተለጸዪ ላዕለ ደቂቅኪ ልሕድ አርሕቢ ብርህተኪ ከመ ንስር እስመ ፄ(ወ)ውዎሙ እምኀቤኪ 
Mic 2:01 አሌ ሎሙ እስመ መከሩ ኃጢአተ ወገብሩ እኩየ በውስተ ምስካቦሙ ወበ(አ)ሐቲ ዕለት ፈጸምዋ ወኢያንስኡ እደዊሆሙ ኀበ እግዚአብሔር፡ 
Mic 2:02 ወፈተዉ [.]ገራውኃ ወሄዱ አብያተ ወተዓገሉ እጓለ ማውታ ወበርበርዎ ለብእሲ ምስለ ብእሲቱ ወመሰጡ ብእሲ ምስለ ርስቱ፡
Mic 2:03 በእንተ ዝንቱ ከመዝ ይቤ እግዚአብሔር ናሁ አነ {.}መከር(ከ) እኩየ ላዕለ ዝንቱ ሕ(ዝ)ብ በዝ ኢያነሥኡ እንከ ክሣዶሙ ወኢየሐውሩ እንከ ርቱአ ፍኖተ እስመ ታዊግቦሙ ዕለት እኪት፡
Mic 2:04 ውእተ አሚረ ይሜሰሉ ላዕሌክሙ ምሳሊ ወታስተቆቅው ሰቆቃወ። ወትብሉ ኃሠርነ ወኃረትምነ ወይሰፍርዋ በሐብል ለምድረ ሕዝብየ ወአልቦ ዘይከልዕ ወዘየኃድግ ወይትካፈሉ ገራውኂሆሙ፡
Mic 2:05 በእንተ ዝንቱ ኢትረክቢ ዘየከውድ ለኪ ሀብለ ዲበ መክፈልትኪ (እም)ውስተ ማኅበረ እግዚአብሔር፡ 
Mic 2:06 ኢትብክዩ ወኢታንብዒ በእንተ ዝንቱ እስመ ኢይ(ት)ኅድግ ኃሣርክሙ፡
Mic 2:07 በእንተ ዘአምዕቡ ቤተ ፳ኤል ወ)ቤተ ቤተ ያዕቆብ መንፈሰ እግዚአብሔር (ዝንቱ) በጌጋዮሙ እንዘ ነገሩ ሠናይ በኀቤሆሙ ወራትዓን የሐውሩ ቦቱ ወይሜልዑ ቅድመ፡
Mic 2:08 መዋሕዝብየሰ ታቃወምዋ {………………(ቅድሜሃ ለሰላሞሙ)} ወይፃረርዋ። ወሰለብዎ ኲናቶ ወአኅደግዋ ትወክልቶ {…} ወይቀጠቅጥዎ በውስተ ቀትል፡
Mic 2:09 ወበበይነ ዝንቱ ይገደፍዎሙ ለመላክተ ሕዝብየ እ(ም)ውስተ ትርሲተ አብያቲሆሙ ወይሰድድዎሙ እስመ እኩይ ምግባሪሆሙ ቅረቡ አድባር እለ እምፍጥረት ዓለም፡
Mic 2:10 ተንስኡ ወሑሩ (እ)ስመ ኢኮነት አንቲአክሙ ዛቲ ዕረፍት በእንተ ርኵሰክሙ ጠፋዕክሙ ወኃለቅሙ፡
Mic 2:11 ወጐየይክሙ እንዘ አልቦ ዘይዴግነክሙ ጋኔን አቀመ ለከ ሐሰተ ወአውጻሕከ ሎቱ ወይነ ወጺተሎ ወይከውን በነፍኒፎሙ ለዝንቱ ሕዝብ፡
Mic 2:12 ይትጋባዕ ያዕቆብ ምስለ ኵሎሙ እለ ይጸንሑ እምጽንሖሙ ለተረፈ እስራኤል ወ(እ)ሬሰያ ኅቡረ ለሚጠቶሙ ከመ አባግዕ ውስተ መጽብብ ወከመ መር{.}ዔት ውስተ መብያቲሁ ወይ(ት)በልሁ እምሰብአ እኩያን፡
Mic 2:13 {ወ}በእንተ ቅትለቶሙ እንዘ ይትቃተሉ በቅድመ ገጾሙ ኃለፉ እምአናቅጽ ወወጽኡ እንተ ውስቴታ ወሖረ ንጉሦሙ በቅድመ ገጾሙ ወእግዚአብሔር ይምህሮሙ ወይመርሆሙ፡
Mic 3:01 ወይብል ሰምዑ ዘንተ መኳንንተ ቤተ ያዕቆብ ወተረፈ ቤተ እስራኤል ኢኮነ ለክሙ አእምሮ ጥበብ ወፍትሕ፡
Mic 3:02 እለ ትጸልዑ ሠናየ ወትገብሩ እኩየ ወትመስ{.(ጥ)}ዎሙ አምዕሰቲሆሙ እምላዕሌሆሙ ወሥጋሆሙ እምውስተ አዕፅምቲሆሙ፡
Mic 3:03 ወበከመ በልዑ ሥጋሆሙ ለሕዝ(ብ)የ ወአውጽኡ እምዕሰቲሆሙ እምላዕለ አዕፅምቲሆሙ ወገመዱ መሊሊቶሙ ከመ ሥጋ ውስተ ጽሕርት ወከመ አባል ውስተ መቅጹት፡
Mic 3:04 ቀዲሙ ከማሁ ይጸርሑ ኃበ እግዚአብሔር ወኢይሰምዖሙ ወይመይጥ ገጸ እ(ም)ኔሆሙ ይእተ አሚረ እስመ አኅሰሙ ገቢረ ላዕሌሆሙ።
Mic 3:05 ከመዝ ይቤ እግዚአብሔር ላዕለ ነቢያት እለ ያስሕትዎሙ ለሕዝብየ (እለ) ወይነዝርዎሙ በሰነኒሆሙ ወይሰብኩ ሎሙ ሰላመ ዘአልቦ ዘአዘዝክዎሙ ወአንስኡ ላዕሌሆሙ ቀትለ፡
Mic 3:06 በእንተ ዝንቱ ሌሊተ ይከውነክሙ ራእይክሙ ወጽልመተ ይከውነከክሙ ሰገልክሙ ወየዓርቦሙ ፀሐይ ለነቢያቲክሙ ወይጸልሞሙ መዓልት፡
Mic 3:07 ወይትኃፍሩ ሐለምያነ ሕልመ ሐሰት ወይሰሕቅዎሙ {…..(ለሰብአ)} ሰገል ወያሐምይዎሙ ለኵሎሙ ወአልቦ ዘያጸምዖሙ፡
Mic 3:08 እንከ ለእመ ኢመላእኩ አነ ኃይለ መንፈሰ እግዚአብሔር ኃይለ ወፍትሐ ከመ ይንግርዎ ለያዕቆብ ኃጢአቶ ወለእስራኤልኒ ጌጋዮ።
Mic 3:09 ስምዑ ዝንተ መኳንንተ ቤተ ያዕቆብ ወተረፈ ቤተ እስራኤል እለ ታስቆርርዋ ለጽድቀ ወትገፈትዕዋ ለርትዕ፡
Mic 3:10 ወእለ ተሐገፅዋ ለጽዮን በደም ወ(ለ)ኢየሩሳሌም በዓመፃ፡
Mic 3:11 መኳንንቲሃኒ በሕልያን ይኴንኑ ወካህናቲሃኒ በዓሰብ ያወስኡ ወነቢያቲሃኒ በወርቅ ያሰግሉ ወላዕለ እግዚአብሔር ያሰምኩ። ወይ(ብ)ሉ አኮኑ እግዚአብሔር ምስሌነ ወኢይረክበነ (እንከ) እ{.}ኩይ።
Mic 3:12 በእንተ ዝንቱ በበይነ ዚአክሙ የሐርሰዋ ለጽዮን ከመ ገራህት። ወትከውን ኢየሩሳሌም ከመ ልገተ ዓቃቤ ቀምሕ ወደብረ ቤቱሂ ከመ {ዖመ} ገዳም።
Mic 4:01 ወይከውን በደኃሪ መዋዕል ያስተርኢ ቤተ እግዚአብሔር ድልወ ውስተ {…} አር(እ)ስተ አድባር ወይትሌዓል መልዕልተ አውግር፡ 
Mic 4:02 ወየሕውሩ (ኀቤሁ) ብዙኃን አሕዛብ ወይብሉ ንዑ ንዕርግ ውስተ ደብረ እግዚአብሔር ወውስተ ቤተ አምላክ ያዕቆብ ያርእዩኑ ፍኖቶ{ሙ} ወንሑር በእሰሩ እስመ እምጽዮን {ወ}ይወጽእ ሕግ ወቃለ እግዚአብሔር እምኢየሩሳሌም፡
Mic 4:03 ወይኴንን ማዕከለ ብዙኃን አሕዛብ ወይዘለፎሙ ለአሕዛብ ጽ[ኑ]ዓን እስከ ነውኃ አድባር ወብሔር ወይመትሩ ኵያኒሆሙ ለ{..}ማኅረስ ወአሰፍይቲሆሙ ለማዕፀድ ወ(ኢ)ያነሥኡ እንከ ሕዝብ ላዕለ ሕዝብ ኲናተ ወ(ኢ)ይትሜሐሩ (እንከ) ቀትለ፡
Mic 4:04 ወየዓርፉ ኵሎሙ ታሕተ ወይኖሙ ወታሕተ {በ}በለሶሙ ወአልቦ ዘይጌርሞሙ። እስመ አፉሁ ለእግዚአብሔር ዘኵሎ ይመልክ ነ{በ}በበ ከመዝ።
Mic 4:05 እስመ ኵሎሙ አሕዛብ የሐውሩ በፍኖቶሙ ንሕነሰ ነሐውር በስመ እግዚአብሔር አምላክነ ለዓለመ ዓለም።
Mic 4:06 ወአዲ ይእተ አሚረ ይቤ እግዚአብሔር አስተጋ(ብ)አ ለዝሩት ወእትዌከፍ ለግድፍት ለእንተ አርሐቅዋ፡
Mic 4:07 ወእሬስያ ለዝሩት ትርፍተ ወለግፍት ሕዝበ ፅንዕተ ወይነግሥ ሎሙ እግዚአብሔር በደብረ ጽዮን እምይእዜ ወእስከ ለዓለም።
Mic 4:08 {…} ወአንቲኒ ማኅፈደ ኖሎት ከመ ፀበል ትከውኒ ወትመጽእ ወለተ ባቢሎን ውስቴትኪ ወትቀድም መዊዓ ቀዳሚተ መንግሥት ወለተ ባቢሎን እም{….}ኢየሩሳሌም።
Mic 4:09 ወይዜኒ ለምንት መከርኪ እኩየ ንጉሥኑ አልብኪ ጠፍአኑ ልብኪ ከመ የኃዘኪ ማኅምም ከመ እንተ ትወልድ፡
Mic 4:10 ሐመምኪ ወተፅዕርኪ እንከ (ወለተ) ጽዮን ከመ እንተ ትወልድ እስመ ናሁ ይእዜ ትወጽኢ እም(ሀ)ገር ወተ(ኃ)ድሪ ውስተ ገዳም ወትበጽሒ እስከ ባቢሎን [.]ባ ወበህየ ያድኅነኪ ወበህየ ያነግፈኪ እግዚአብሔር አም(ላ)ክኪ እምእደ ፀርኪ፡
Mic 4:11 ወናሁ ይእዜ ይትጋብዑ ብዙኃን አሕዛብ ላዕሌኪ እለ ይብሉ ንትፌሣሕ ላዕሌኪ (ወ)ይ[ሬ]እያኪ አእይንቲነ ጽዮን።
Mic 4:12 እሙንቱሰ ኢያአመሩ ዘመከረ እግዚአብሔር ወኢያእመሩ ዘሀለየ እስመ አስተጋብዖሙ ከመ ከላእለት ውስተ ዓውደ እክል፡
Mic 4:13 ተንሢኢ አኪድዮሙ ወለተ ጽዮን እስመ እሬስዮ ዘሐፂን ለሰረገላከ ወእሬስዮ ዘብርት ለመንኰራኵርኪ ወተመውኢዮሙ ለብዙኃን አሕዛብ ወተሐርሚዮሙ ለእግዚአብሔር በኵሉ ምድር።
Mic 4:14 ናሁ ይእዜ የዓግትዋ ለወለተ ጽዮን ወየሐ[ስ]ርዋ በበትር ይዘብጡክሙ መላትሒክሙ ሕዝበ እስራኤል። 
Mic 5:01 ወአንተኒ ቤተ ልሔም ምድረ ኤፍራታ ውኅድ አንቲ ከመ ትኩኒ ውስተ አዕላ{.}ፈ ይሁዳ እስመ እምኔኪ ይወጽእ ንጉሠ እስራኤል ወፍናዊሁኒ ዘእምፍጥረተ ዓለም፡
Mic 5:02 በእንተ ዝንቱ ት‹ሁ›ቦሙ እስከ ጊዜ ትወልደ ትውልድ ወእለ ተርፉ አኃዊሆሙ ይትመየው ኀበ ደቂቀ እስራ(ኤ)ል፡
Mic 5:03 ይቀውም ወይርኢ መርኢቶ በኃይለ እግዚአብሔር ወእግዚአብሔር አምላኮሙ ይሄሉ ምስሌሆሙ እስመ ናሁ ይእዜ የዓብዩ (አፉሆሙ) አጽናፈ ምድር፡
Mic 5:04 ወትከውን ዛቲ ሰላም (አመ) {ወ}መጽኡ ፋርስ ውስተ ምድርክሙ ወአመ ዓርጉ ውስተ ብሔርክሙ ወይትነስኡ ፯ ኖሎት ላዕሌሁ {..} ወ፰ ሠራዊት፡
Mic 5:05 ወይሬእይዎ ለአሶር በኳናት ወለምድረ ናምሩድ በውስተ ኅዝአቱ ወትድኅኑ እምነ አሶር አመ መጽኡ ውስተ ምድርክሙ ወአመ አርጉ ውስተ አድባሪክሙ፡
Mic 5:06 ወይከውን ተረፈ ያዕቆብ በማዕከለ ብዙኃን አኅዛብ ከመ ጠል ዘይወርድ እምኀበ እግዚአብሔር ወከመ ዝናም ውእተ መሬት ወከመ አባግዕ ውስተ ተኃግ ወኢይትመየጥ ፩ እምውስተ ደቂቀ እጓለ እመሕያው፡ 
Mic 5:07 ወይከውን ተረፈ ያዕቆብ በማዕከለ {….(ብዙኃን አሕ)}ዛብ ከመ አንበሳ ውስተ {…....(እንስሳ በገዳም)} (ወከመ እጓለ አንበሳ ውስተ መርዔተ) ዐባግዕ ከመ ሶበ ይመጽእ ወይሰርር ወይመስጥ ወአልቦ ዘያነግፎ፡
Mic 5:08 ከማሁ ትትሌዓል እዴከ ዲበ እለ ይሣቅዩከ ወይሴረው ኵሎሙ ፀርከ።
Mic 5:09 ወይከውን ይእተ አሚረ ይቤ እግዚአብሔር እሤርዎን ለአፍራሲከ በማዕከሌከ ወአጠፍዕ ሰረገላ{..(ቲ)}ከ፡
Mic 5:10 ወእሴርርዎን ለአሕጉሪ(ከ) ወለ)ብሔርከ ወአንሕል ኵሎ አጽዋኒከ፡
Mic 5:11 ወእ{...(ጠፍእ)} ኵሎ ሥራያቲከ እምዕደዊከ ወአልቦ ዘይትዋሣዕ ለከ።
Mic 5:12 ወእሤሩ ግልፎከ ወምስለከ እምእደዊከ (ከ)መ ኢትሰግድ እንከ ለግብረ እደዊከ፡
Mic 5:13 ወእግዝም ምሕራማቲከ እማዕከሌከ ወአጠፍዖን ለአኅጉሪከ።
Mic 5:14 ወዕገብር በቀለ ውስተ አሕዛብ በመዓትየ ወበመቅሠፍትየ እስመ ኢሰምዑኒ ቃልየ።
Mic 6:01 ሰምዑ አድባር ቃለ እግዚአብሔር ዘይቤ እግዚአብሔር ተንሥእ ተዋቀሶሙ ለአድባር ወይሰምዑ አውግር ቃለከ፡
Mic 6:02 ሰምዑ ወአፅምዑ አድባር ቅስተ እግዚአብሔር ወቈላተ መሰረተ ምድርኒ እስመ ይትዋቀሶሙ እግዚአብሔር ለሕዝቡ። ወይዛለፎሙ ለእስራኤል፡
Mic 6:03 እንዘ ይብል ሕዝብየ ምንተ ረሰይኩከ ወምንተ አተከዝኩከ ወምንተ አጽሐብኩከ ንግረኒ፡
Mic 6:04 ናሁ አውጻእኩከ እምድረ ግብፅ ወበላሕኩከ እምቤተ ቅኔ ወፈነውኩ ቅድሜከ ሙሴሃ ወአሮንሃ ወማርያሃ።
Mic 6:05 ተዘከር ሕዝብየ {.(ዘ)}መከረ ላዕሌከ ንጉሠ ሞዓብ ወምንተ አውስአ [ለ]በለዓም ወልደ ቤዖር እምነ ሰኪኖን እስከ ገልገላ ከመ ይትዓወቅ ጽድቁ ለእግዚአብሔር ወለእመቦ ዘይቤለከ ። 
Mic 6:06 በምንትኑ እንጋ እረክቦ ለእግዚአብሔር ወእትዌከፎ ለአምላኪየ ልዑል እረክቦ[ኑ] እንጋ በመሥዋዕተ አልሕምት {.}ዘዓመት፡
Mic 6:07 ይትዌከፍኑ (እንጋ) እግዚአብሔር በእልፍ አባግዕ ወእም አኮ በአእላፍ ሐራጊት ስቡሐን ወእምአኮ በበኵርየ በፍሬ ከርስየ በእንተ ኃጢአትየ ወጌጋየ ነፍስየ፡
Mic 6:08 (ወ)እመቦ ዘይቤለከ በምንትኑ እንጋ እረክቦ ለእግዚአብሔር በሎ ምንተ ይፈቅድ እምኔከ ዘእንበለ ከመ ትግበር ጽድቀ ወታፍቅር ምጽዋተ ወትኩን ጥቡዓ ከመ ትትልዎ ለእግዚአብሔር አምላክከ፡ 
Mic 6:09 (ወ)ቃለ እግዚአብሔር ትሰሚ በሀገርከ ወትፍራኅ ስሞ እስመ ውእቱ [ያ]ድኅኖሙ ለእለ ይፈርሁ ስሞ። {…} ሰማዕ ሕዝብየ መኑ ይሬሲ፡ 
Mic 6:10 እሳተ ውስተ ቤተ አማፅያን ዘእግዚአብሔር ኢገብረ፡ 
Mic 6:11 እለ ይዘግቡ መዛግብተ አመፃ ወቊናማተ መዳልወ ትምያን፡ 
Mic 6:12 እለ መልዕዎ ለብዕሎሙ (በ)አመፃ ወእለሂ ይነብሩ ወስቴታ ሐሰተ ይትናገሩ ወልሳኖሙኒ ዘ{.}ጕሕሉት ውስተ አፉሆሙ፡
Mic 6:13 ወአነሂ እዕኅዝ እቅትልኪ ወአጥፍዕኪ በእንተ ኃጢአተኪ፡
Mic 6:14 ትበልዒ ወኢትጸግቢ {..} ወይጸልመኪ ብርሃንኪ ትመውቲ ወኢትሐይዊ ወኵሎሙ እለ ድኅኑ እምኵናት ይወድቁ በረኀብ፡
Mic 6:15 ትዘርኢ ወኢተአርሪ ትተክሊ ዘይተ ወኢትትቀብዒ ቅብዓ ትትከሊ ወይነ ወኢትሰትዩ ወይነኪ ወይማስን ሥርዓቶሙ {ወ}ለሕዝብየ፡
Mic 6:16 {.(እ)}መ አቀብኪ ሕጎ ለዘንበሪ ወኵሎ ምግባረ ቤተ አክዓብ ወሐረኩ በምግባሮሙ ከመ ያብእኪ ውስተ ሙስና ወእለ {.} እለ[ሂ] ይነብሩ ውስቴትኪ። ኃሣር ወጽእለት አሕዛብ ይረክቦሙ፡
Mic 7:01 አሊ ሊተ እስመ ኮንኩ ከመ ዘያስጋብእ ሰዊተ ድኅረ ማዕረር ወከመ ተፋራመ ድኅረ ቀሰም ዘአልቦ አስካል ዘይበልዑ ደቂቅ አሌ ሎሙ፡
Mic 7:02 እስመ ኃልቀ ኄር እምድር ወአልቦ ሰብእ ዘያረትዕ (ፍትሐ) ኵሉ ይዔምፅ ወኵሉ ያጠውቅ ቢፆ ወያመነድብ፡
Mic 7:03 ወያነሥኡ እደዊሆሙ ለእከይ። መልአክኒ ይስእል ወመኰንንኒ ይየውኅ ከመ ይርክብ ፍትወተ ነፍሱ ወአጠፍአ፡ 
Mic 7:04 ለበረከቶሙ ከመ ብል[የ]ፃፄ ዘይበልዕ ወየዓርግ ዲበ ንዋይ በዕለተ ጽልመት አሌ ለኪ እስመ በጽሐ(ኪ) ዕለተ ፍዳኪ ዘይእዜ ይበጽሖሙ ገዓር።
Mic 7:05 ኢትትአመንዎሙ {…(እንከ)} ለአዕርክቲክሙ ወኢትትወከልዎሙ ለመላእክት (ወ)እምብእሲትከ ዘውስተ ሕፅንከ ተዓቀብ ከመ ትዕበያ፡
Mic 7:06 እስመ ወልድኒ የኃሥር አበሁ ወወለትኒ ትትነሣአ ዲበ እማ ወመርአትኒ ላዕለ ሐማታ ወኵሉ ሰብአ ቤቱ ይፃረሮ ለሰብእ፡
Mic 7:07 ወአንሰ ዲበ እግዚአብሔር አአርፍ። ወእሴፍ(ዎ) ለአምላኪየ ወመድኃንየ ወይሰምዓኒ አምላኪየ፡
Mic 7:08 ወኢይከውን ስላተ ለጸላዕትየ እመሂ ድኅፅኩ እትነሣእ ወእመሂ ነበርኩ ውስተ ጽልመት እግዚአብሔር ይበርህ ሊተ፡
Mic 7:09 ተግሣጸ እግዚአብሔር (አንሰ) ተአገሥኩ እስመ አበስኩ ሎቱ እስከ ያጸድቀ{ክ}ኒ ፍትሕየ ወይገብር ሊተ ቀሰትየ ወያገብዓኒ ውስተ ብርሃን ወእሬእያ ለጽድቁ፡
Mic 7:10 ወትሬኢ ጸላእትየ ወትለብስ ኃፍረተ እንተ ትብለኒ አይቴ ውእቱ እግዚአብሔር አምላክከ ወይሬእያሃ አእይንትየ ይእዜ ትከውን ከመ ፅንጉን ዘይከይዱ በውስተ ፍኖት፡
Mic 7:11 ወታጠፍአኪ ይእቲ ዕለት ወትማስን ሕግኪ ይእተ ዕለተ፡
Mic 7:12 ወይትዓፀዋ አኅጉርኪ (ጽእለት) ወይ(ት)ካፈልዎን [ፋ]ርስ ለአኅጉርኪ ጽኑዓት እምጢሮሰ እስከ ፈለገ ሶርያ ወእምብሕር እስከ ባሕር ወእም (እንከ) አድባር እስከ አድባር፡
Mic 7:13 ወትማስን ምድር ምስለ ኵሉ ዘይነብራ በእንተ እከየ ምግባሮሙ።
Mic 7:14 ረዓይ ሕዝበከ በበትርከ ወ{ለ}ነገደ አባግዓ ርሰትከ ወ[ይ]ኅድሩ በባሕቲቶሙ ወይትርዓዩ ውስተ ዖም {.(ዘ)}ማዕከለ ቀርሜሎስ ዘበሰን ወገልዓድ ከመ (አመ) መዋዕለ ዓለም፡
Mic 7:15 ወበከመ መዋዕል ዘአመ ዓርጉ እምግብፅ ወትሬእዩ መንክረ፡
Mic 7:16 ወይረእዩ አሕዛብ ወይትኃፈሩ በኵሉ ኃይሎሙ ወይወድዩ እዴሆሙ ዲበ አፉሆሙ ወይጠፍሑ እደዊሆሙ ወይጠይዑ እዘኒሆሙ፡
Mic 7:17 ወይልሐሱ መሬተ ከመ አርዌ ምድር ወይቀምሁ ሐመደ ወይትከልሱ በውስተ ማዕገቶሙ ወይደነግጹ እምእግዚአብሔር አምላክነ የ[ዕ]ወይው ወይፈርሑ እምኔሁ፡
Mic 7:18 መኑ አምላክ ከማከ ዘየአትት ኃጢአተ ወይትአዩ አበሳሆሙ ለእለ ረኩሱ ወለእለ ተርፉ። ወኢያጸንዕ ሰምዓ መዓቱ እስመ ፈቃደ ምሕረት ውእቱ፡
Mic 7:19 ይትመየጠነ ወይ{.}ሣሃለነ ወያሰጥሞን (ውስተ ባሕር) ለኃጣውኢነ ወይዌርዎን ውስተ ቀላየ ባሕር ለአበሳነ፡
Mic 7:20 ወትሁቦ ጽድቀ ለያዕቆብ ወሣህለ ለአብርሃም በከመ መሐልከ (ለ)አበዊነ በመዋዕለ ትካት። ተፈጸመ ዘሚክያስ ነቢይ። 

